TAITOS

B

ISI'1

Pol, oru nke Chineke, na onye-ozi nke Jisus Kraist, dika okwukwe ndi Chineke roputara
si di, ya na nmazu nke ezi-okwu ahu nke di n'uzo nsopuru-Chineke,

2 n'olile-anya nke ndu ebighi-ebi, nke Chineke, Onye napughi ikwu okwu-ugha, kwere
nkwa ya tutu mbe ebighi-ebi erue;

3 ma O mere ka okwu-Ya puta ihé n'oge nke aka Ya nime nkwusa, nke enyere n'aka mu
onwem na ntukwasi-obi idebe dika ihe nke Onye-nzoputa-ayi Chineke nyere n'iwu si di;

4 Pol nka nédegara Taitos akwukwo, bu ezi nwa nkem dika okwukwe ayi kwekoro si di:
Amara na udo diri gi nke si n'aka Chineke, bu Nna-ayi, ha Kraist Jisus Onye-nzoputa-ayi
puta.

> N'ihi nka ka m'rapuru gi na Krit, ka i we dozie ihe foduru, do kwa madu ndi-okenye
n‘obodo nile ¢ bula, dika mu onwem nyere gi iwu;

6 0 buru na onye o bula bu onye anapughi ibo ebubo, di nke otti nwunye, nénwe umu
kwere ekwe, bu ndi anéboghi ebubo na ha nadi ndu ila-n'iyi, ndi nabughi kwa ndi
nékweghi ino n'okpuru iwu.

7 N'ihi na onye ahu nke nélekota nzuko Kraist anya aghaghi ibu onye anapughi ibo ebubo,
dika onye nachi ezi-na-ulo Chineke; onye nabughi onye nwere isi-ike, nabughi onye néwe
iwe 0s0s0, nabughi onye nése okwu site n'inubiga manya 6ke, nabughi onye néti madu
aka, nabughi onye akpiri urti néweta ihere nakpo nku;

8 kama o ghaghi ibu onye néle ndi-obia nke-oma, onye nahu ezi ine n'anya, onye uche-ya
zuru oké, onye ezi omume, onye di ocha n'obi, onye néjidesi onwe-ya ike;

9 nejide okwu ahu nke kwesiri ntukwasi-obi nke di ka ozizi-ayi si di, ka o we pu idusi odu
ike nime ozizi nke nénye ezi ndu, na itu kwa ndi nekwugide ekwugide nmehie-ha n'anya.
10 N'ihi na otutu madu di ndi nékweghi idi n'okpuru iwu, ndi nékwu okwu efu, ndi naghobu
kwa obi madu, ma nke kachasinu ndi si n'etiti ndi obibi-agwu puta,

I ndi anaghaghi imechi onu-ha; ha bu madu ndi nékpt madu dum di n'ézi-na-ulo iru, nézi
ihe nke nékwesighi ka ha zi, n'ihi urt néweta ihere.

12 Ot onye n'etiti ha, bt onye-amuma nke aka ha, siri, Ndi Krit bu ndi-ugha mbe dum,
anu-ohia joro njo, ndi afo-nri nadighi-alu olu.

13 Ama nka bu ezi-okwu. N'ihi ihe a were kwa aka ike tu ha nmehie-ha n'anya, ka ha we
nwe ezi ndu nime okwukwe-ayi,

14 ka ha ghara ina nti akuko-ird ine di iche nke ndi-Ju, na ihe di iche iche nke madu nyere
n'iwu, bu ndi néchighari rapu ezi-okwu ahu.

15 1he nile di ocha n'ebe ndi di ocha no: ma n'ebe ndi emeruworo ndi nékweghi kwa ekwe



no o dighi ihe ¢ bula di ocha; kama, emeruwo ma uche-ha ma ako-na-uche-ha.

16 Ha nekwuputa na ha matara Chineke; ma olu nile ha ka ha ji gonari Ya, ebe ha bu ihe-
urd, ndi nadighi-ekwenye kwa, buru kwa ndi ajuru aju n'ebe ezi olu nile o bula di.

ISI 2

Ma gi onwe-gi, nékwu ihe nile kwesiri ozizi ahu nke nénye ezi ndu:

2 si ka agadi-ndikom nwe anya-udo, kwesiri nsopuru, nwe uche zuru oke, nwe ezi ndu
nime okwukwe-ayi, nime ihu-n'anya, nime ntachi-obi:

3 ot ahu ka agadi-ndinyom di nso n‘'omume-ha, ghara ibu ndi nébo ebubo ugha, ghara
kwa ibu oru nke inubiga manya 6ke, ka ha buru ndi nézi ihe oma;

4 ka ha we me ka ndi bu umu-abogho nwe uche zuru oké ibu ndi nahu di-ha n‘anya, ndi
nahu umu-ha n'anya,

5 ndi uche-ha zuru oké, ndi di ocha, ndi nalu olu n'ulo, ezi madu, ndi nédo onwe-ha
n'‘okpuru di nke aka ha, ka ewe ghara ikwulu okwu Chineke:

6 oty ahu nario umu-okorobia ka ha nwe uche zuru oké:

7 n'ihe nile néme onwe-gi ihe-atli nke olu oma; nime ozizi-gi négosi emebighi-emebi,
ikwesi-nsopuru,

8 okwu nke nénye ezi ndu, nke anapughi ima ikpe; ka ewe me onye no n'akuku ndi
némegide emegide ihe-ihere n'iru, ebe 0 nénweghi ihe nadighi nma ikwu bayere ayi.

9 Nario ndi-orti ka ha nédo onwe-ha n'okpuru ndi-nwe-ha, ka ha buru ndi néme ihe gato
ha ezi uto n'ihe nile; ghara ikwu okwu imegide ha;

10 ghara itutu aka, kama ka ha négosi ezibo ikwesi-ntukwasi-obi nile; ka ha we cho ozizi
nke Onye-nzoputa-ayi Chineke nma n'ihe nile.

I N'ihi na egosiri amara nke Chineke, néwetara madu nile nzoputa,

12 nado ayi aka na nti ka ayi we ju asopurughi-Chineke na agu ihe 0jo di n'uwa, we di ndu
uche zuru oké na nke ezi omume na nke isopuru-Chineke n‘oge di ubu a;

13 néche olile-anya ahu di ngozi na ngosi nke ebube nke Chineke uku ahu, Nke bu kwa
Onye-nzoputa-ayi, Jisus Kraist;

14 Onye nyere Onwe-ya n'ihi ayi, ka O we baputa ayi n'imebi-iwu nile, sachakwara Onwe-
ya otu ndi nke gabu ndi nke aka Ya, ndi obi-ha nanuru olu oma oku.

15 Nékwu ihe ndia, were kwa ha nadusi odu ike, were kwa ha natu madu nmehie-ha
n'anya, n'inye iwu nile. Ka madu ¢ bula ghara ileli gi anya.

ISI 3

Néchetara ha ka ha nédo onwe-ha n'okpuru ndi-isi, n'okpuru ndi nwere ike, ka ha
nékwenye ekweye, ka ha buru ndi edoziworo ilu ezi olu nile ¢ bula,

2 ka ha ghara ikwulu onye o bula, ghara ibu ndi nalu ¢gu, ka ha nwe obi-oma, négosi idi-
nwayo nile n'ebe madu nile no.

3 N'ihi na ayi onwe-ayi buru kwa ndi nénweghi uche n'oge gara aga, ndi nékweyeghi, ndi
anédubhie, ndi bu oru agu ihe 9jo na ihe-uto di iche iche, nébi n'obi 0jo na ekworo, ndi-urq,
nakporita ibe-ayi asi.

4 Ma mbe egosiri obi-oma nke Onye-nzoputa-ayi Chineke, ya na ihu-n'anya-Ya n'ebe
madu no,

5 O siteghi n'olu di iche iche aluru n'ezi omume, nke ayi onwe-ayi luru, zoputa ayi, kama



dika ebere-Ya si di, site n'osisa nke imu-0zo na nke ime ohu nke Mo Nso néme,
6 Onye O wusara ayi nime aku-Ya nile, site n‘aka Jisus Kraist Onye-nzoputa-ayi;

7 ka, ebe ewere amara-Ya gua ayi na ndi ezi omume, ka ayi we gho ndi-nketa dika olile-
anya nke ndu ebighi-ebi si di.

8 Okwu a kwesiri ntukwasi-obi, anamezube kwa ka i kwusie okwu bayere ihe ndia ike, ka
ndi kweworo okwu Chineke we tukwasi uche n'ibu ndi-isi n'olu oma. lhe ndia di nma buru
kwa ihe bara madu uru:

9 ma néze ajuju nzuzu nile, na osuso-omumu nile, na esem-okwu nile, na ilu-ogu nile
bayere iwu; n'ihi na ha bu ihe nabaghi uru na ihe-efu.

10 Ju madu nke naro otu, mbe i dusiri ya odu nke-mbu na nke-abua;

I ebe i matara na atughariwo obi madu di otd a, 0 némehie kwa, ebe o bu onye mara
onwe-ya ikpé.

12 Mbe o bula m'gézitere gi Atemas, ma-obu Tikikos, were inu-oku-n'obi biakutem rue
Naikopolis: n'ihi na n'ebe ahu ka m'zubeworo inogide na mbe oyi.

13 Were inu-oku-n'obi dupu Zinas onye-iwu na Apolos n'ije-ha, ka ihe o bula ghara ifodu
nke ha nénweghi.

14 Ka ndi-ayi muta kwa ibu ndi-isi n'olu oma ibo nkpa nakpa umu-nna-ayi, ka ha ghara ibu
ndi namighi nkpuru.

15 Ndi nile mu na ha no nékele gi. Kele ndi huru ayi n'anya n'okwukwe. Ka amara dinyere
unu nile.

